
	ATAKAK

	HASIER LARRETXEA GORTARI

	

	A L B E R D A N I A

	poesia





Bati historia ezagutzea gustatuko litzaioke.

Bati, asmatzea gustatuko litzaioke, 

historia aunitz asmatzea.

Charles Simic

Aldirietan egotea barnean ere egotea da. 

Pablo García Casado

Ongia eta gaizkia asmatu genuen.

Katedralak eraiki.

Ez Dagoenaren ohorez aldareak jaso.

Galdutako Paradisua berreskuratu 

ahalko genuela uste.

Czeslaw Milosz

I
Eraikinen hondarrekin hesitzen


Minak

zarakarra

sortzen du

eta zarakarra(k)

ahanztura (da)


Memoriak gorrotoa laurdenkatzen du

erailtzeko suminarekin oroitzeaz uzten duenean.





Hondarrekin zer egin.

Errautsarekin.

Erortzear den eraikinaren

imintzio eta jariotasunarekin

distiratzen ditugu

bertsook.





Esnifatutako pegamentuarekin 

hesitu,

poetika. 

Gerizperik eza. 





Hunkiberatasun desorekaren

gutxieneko hitzarmena. 





Mozorroaren alde bateko kanporatzea.





Egonaldi berri baten

planifikazioaren preskripzioa. 





Hogei eta seiren etsipena,

luzaroko unitate geletan.

Erranairuak ainguratu.





Korapilo hirukoitza. 





Azazkal urratuak,

amarratze bakarrean.

Errekatxoak oroitzapenen gisakoak dira.

